
	CONTIDOS     (temporalización por avaliacións)

	                   Os contidps a desenvolver nesta materia son:

 -   UNIDADE 1: Magnitudes e unidades 

 -   UNIDADE 2: Átomos e Sistema Periódico 

 -   UNIDADE 3: Enlace químico 

 -   UNIDADE 4: Química do carbono 

 -   UNIDADE 5: Reaccións químicas 

 -   UNIDADE 6: Exemplos de reaccións químicas
-    UNIDADE 7: O movemento 

 -   UNIDADE 8: As forzas 

 -   UNIDADE 9: Forzas gravitatorias 

 -   UNIDADE 10: Forzas en fluidos 

 -   UNIDADE 11: Traballo e enerxía 

 -   UNIDADE 12: Enerxía e calor

   Ditas unidades e a súa secuenciación ao longo do presente curso reflíctense na seguinte táboa: 
AVALIACIÓN
TEMPORALIZACIÓN
UNIDADES
1ª

do 15/09/19 ao 13/12/19

1, 2, 3 e 4

2ª

do 16/12/19 ao 20/03/20

5, 6, 7 e 8

3ª

do 23/03/19 ao 19/06/20

9, 10, 11 e 12




	OBXECTIVOS

	A educación secundaria obrigatoria contribuirá a desenvolver nos alumnos e nas alumnas as capacidades que lles permitan:

a) Asumir responsablemente os seus deberes, coñecer e exercer os seus dereitos no respecto ás demais persoas, practicar a tolerancia, a cooperación e a solidariedade entre as persoas e os grupos, exercitarse no diálogo, afianzando os dereitos humanos e a igualdade de trato e de oportunidades entre mulleres e homes, como valores comúns dunha sociedade plural, e prepararse para o exercicio da cidadanía democrática.

b) Desenvolver e consolidar hábitos de disciplina, estudo e traballo individual e en equipo, como condición  necesaria para  unha  realización  eficaz  das  tarefas  da  aprendizaxe e como  medio  de desenvolvemento persoal.

c) Valorar e respectar a diferenza de sexos e a igualdade de dereitos e oportunidades entre eles. Rexeitar a       discriminación das persoas por razón de sexo ou por calquera outra condición ou

circunstancia persoal ou social. Rexeitar os estereotipos que supoñan discriminación entre homes e mulleres, así como calquera manifestación de violencia contra a muller.

d) Fortalecer as súas capacidades afectivas en todos os ámbitos da personalidade e nas súas relacións coas demais persoas, así como rexeitar a violencia, os prexuízos de calquera tipo e os comportamentos sexistas, e resolver pacificamente os conflitos.

  e) Desenvolver destrezas  básicas  na utilización das fontes de información,  para adquirir novos   coñecementos  con  sentido  crítico. Adquirir unha  preparación  básica no  campo  das  tecnoloxías, especialmente as da información e a comunicación.

f) Concibir o coñecemento científico como un saber integrado, que se estrutura en materias, así como coñecer e aplicar os métodos para identificar os problemas en diversos campos do coñecemento e da experiencia.

g) Desenvolver o espírito emprendedor e a confianza en si mesmo, a participación, o sentido crítico, a iniciativa persoal e a capacidade para aprender a aprender, planificar, tomar decisións e asumir responsabilidades.

h) Comprender e expresar con corrección, oralmente e por escrito, na lingua galega e na lingua castelá, textos e mensaxes complexas, e iniciarse no coñecemento, na lectura e no estudo da literatura.

i) Comprender e expresarse nunha ou máis linguas estranxeiras de maneira apropiada. l) Coñecer, valorar e respectar os aspectos básicos da cultura e da historia propias e das outras persoas, así como o patrimonio artístico e cultural. Coñecer mulleres e homes que realizaran achegas importantes á cultura e á sociedade galega, ou a outras culturas do mundo.

m) Coñecer e aceptar o funcionamento do propio corpo e o das outras persoas, respectar as diferenzas, afianzar os hábitos de coidado e saúde corporais, e incorporar a educación física e a práctica do deporte para favorecer o desenvolvemento persoal e social.  Coñecer e valorar a dimensión  humana  da sexualidade en toda a súa diversidade. Valorar criticamente os hábitos sociais relacionados coa saúde, o consumo, o coidado dos seres vivos e o medio ambiente, contribuíndo á súa conservación e á súa mellora.

n) Apreciar a creación artística e comprender a linguaxe das manifestacións artísticas, utilizando diversos medios de expresión e representación.

ñ) Coñecer e valorar os aspectos básicos do patrimonio lingüístico, cultural, histórico e artístico de Galicia, participar na súa conservación e na súa mellora, e respectar a diversidade lingüística e cultural como dereito dos pobos e das persoas, desenvolvendo actitudes de interese e respecto cara ao exercicio deste dereito.

  o) Coñecer e valorar a importancia do uso da lingua galega como elemento fundamental para o mantemento da      identidade de Galicia, e como medio de relación interpersoal e expresión de riqueza cultural nun contexto plurilingüe, que permite a comunicación con outras linguas, en especial coas pertencentes á comunidade lusófona.


	METODOLOXÍA

	Desenvolverase una metodoloxía didáctica a través da cal se consiga unha aprendizaxe constructivista, significativa, autónoma e activa por parte do alumnado. A través da metodoloxía a desenvolver, pretenderase que o alumnado sexa o protagonista principal do proceso de ensinanza- aprendizaxe, sendo o profesor e o resto de elementos que interveñen no proceso, secundarios o que non significa  prescindibles. O profesor, xunto co material e recursos dos que disporá o alumnado, serán elementos que guiarán e axudarán , nalgúns casos reorientarán, neste proceso de aprendizaxe, onde será imprescindible a participación activa do alumnado.

Desenvolverase una metodoloxía na que se intentará potenciar ao máximo a autonomía do alumnado. Se ben nos cursos de 2º e 3º da ESO, esta autonomía ao principio é menor, xa que os alumnos contan con menos ideas e conceptos previos, esta autonomía crece nos cursos de 4º ESO.

Falar de autonomía do alumnado, en ningún momento implica que o profesor sexa mero observador. O profesor marcará o inicio do proceso de aprendizaxe, dará pautas, ideas, estratexias para o proceso de aprendizaxe e guiará en todo momento estas aprendizaxes. En todo momento o profesor intentará que o alumnado sexa suxeito activo no proceso, tanto no inicio, como no desenvolvemento das distintas unidades. Tratarase de que haxa unha comunicación omnidireccional: alumno-profesor, profesor-alumno e alumno-alumno. De xeito que non só se potencia a aprendizaxe individual senón tamén  o  intercambio  de  ideas  e  procedemnetos  que permitan potenciar o traballo en grupo e así ademáis, conseguir aprendizaxes máis significativas e constructivistas.

Para desenvolver esta metodoloxía a profesora seguirá máis o menos sempre a mesmo esquema, lixeiramente cambiado dependendo dos cursos, sendo o proceso máis dirixido   polo profesor en 4º da ESO. Inicialmente, na toma de contacto cunha unidade didáctica, introduciranse por  parte  do profesor  os  puntos  a desenvolver  na mesma,  para poder  analizar ,  a través  da participación do alumnado, as ideas previas. No desenvolvemento das distintas unidades a profesora explicará una serie de conceptos e procedementos a través de métodos expositivos e demostrativos, aproveitando os distintos recursos dos que se dispón, intentando levar a cabo unha aprendizaxe pordescubrimento e asemade, constructivista e significativa a partir destas demostracións. Para afianzar estas aprendizaxes, levaranse a cabo una serie de actividades de distinto tipo – cuestións teóricas de razoamento, exercicios prácticos de aplicación de procedementos, prácticas de laboratorio, búsqueda de información, etc - , con distinto grao de dificultade, tratando de que o alumno vaia adquirindo cada vez máis independencia e ao mesmo tempo máis seguridade nos seus coñecementos adquiridos.

Terase en conta os distintos ritmos de aprendizaxes, propondo actividades de reforzo para aqueles alumnos cun ritmo máis lento , e de ampliación para aqueles que teñan un ritmo maior ou máis facilidade. Por outra banda, todos estes procedementos a seguir, levaranse a cabo nunhas ocasións en grupos de dous ou tres alumnos nas primeiras sesións para , por unha banda propiciar o traballo en equipo e por outra banda para favorecer a aprendizaxe mediante a colaboración entre eles de maneira que os alumnos que máis lles coste lles resulte máis práctica a orientación dos seus compañeiros e por outro lado,aos máis adiantados poidan afianzar as súas aprendizaxes a través da axuda a outros compañeiros; noutras sesións os alumnos traballarán de xeito individual para que o profesor poda seguir o seu proceso de aprendizaxe.

A aprendizaxe do alumnado seguirase pois, diariamente pero comprobarase o grao de adquisición dos estándares non so á través das distintas actividades propostas ; tamén , a modo acumulativo, os alumnos realizarán probas escritas, máis ou menos mensualmente.

Seguindo   o Proxecto Lingüístico do Centro, a materia de Física e Química de 4º da ESO impartiranse en castelán.
Para desenvolver esta  metodoloxía,  o profesorado  e o  alumnado  contará cunha serie de materiais e recursos. A materia de Física e Química de   4º de ESO   será impartida nas aulas correspondentes a estes grupos. Intentarase levar aos alumnos destes grupos ao laboratorio desdobrados, cando a materia a impartir así o esixa, contando coa colaboración do profesorado de garda. Nos laboratorios de Física e Química disponse de canóns , pantalla, ordenador e pizarra blanca co fin de poder desenvolver perfectamente as clases neles. Ademáis, a vantaxe de impartir as clases nos laboratorios radica en contar con todo o material de prácticas preciso. Asemade, nos laboratorios atópanse estanterías con diferentes  libros  de consulta  , que os  alumnos poderán empregar en calquera momento.


	CRITERIOS E PROCEDEMENTOS DE AVALIACIÓN E CUALIFICACIÓN

	A avaliación do alumnado na ESO constará de varias partes: 

1º.- Avaliación inicial . Nas primeiras semanas de clase levarase a cabo unha avaliación inicial do alumnado para coñecer cal é o punto de partida en cada curso e materia, non soamente ideas previas do ámbito científico, senón tamén para analizar outras competencias, que resultarán básicas para o desenvolvemento das materias propias do departamento. Esta avaliación farase a través de distintos procedementos e empregando distintos instrumentos: en 4º ESO abordarase a través do intercambio de información co alumnado e mediante actividades realizadas individualmente, cuxa realización será observada polo  profesor;  nos  cursos  de bacharelato  realizaranse unhas  actividades que recollan estándares que deberán ser superados polo alumnado no curso anterior. En calquera caso, serán probas exentas de cualificación, que servirán unicamente para que o profesor teña información do punto de partida dos seus alumnos. A información que destas avaliacións se extraiga, será posta en común nas sesións da avaliación inicial marcadas polo centro para os días 15 e 16 de outubro,  para  os  cursos  da ESO. Aínda que dita avaliación  inicial  non  se realice a  nivel  de bacharelato, a información que dela se extraerá será de gran importancia para a profesora, xa que indicará o punto de partida . 

2º.- Avaliación continua. O alumnado será avaliado de maneira continua, diariamente, para analizar a evolución da súa aprendizaxe ao longo das diferentes unidades didácticas que se vaian desenvolvendo. Para esta avaliación o profesorado contará con diversos procedementos e instrumentos: 

- avaliarase diariamente o traballo do alumno na aula, a través da observación directa das súas tarefas desenvolvidas na aula, da súa participación , das súas saídas á pizarra para corrixir tarefas feitas na casa; estas observacións permitirán ao profesor avaliar distintos estándares, e as respectivas cualificacións serán recollidas na libreta do profesor, na cal cada alumno terá a súa ficha onde  se recollerán todas as cualificacións e observacións do mesmo; 

- ademáis  disto,  o  profesor avaliará a aprendizaxe do alumno a través de diversas tarefas que o alumnado realizará tanto individualmente coma en grupo -  actividades teóricas ou prácticas - que serán recollidas, corrixidas e devoltas ao alumnado polo profesor - informes de prácticas, controis, exposicións orais -. A través destes procedementos e instrumentos , o profesor poderá avaliar o traballo diario do alumno, saber como desenvolve destrezas e aplica novos coñecementos, tanto individual como colectivamente, analizando tamén así diferentes estándares. Todos os instrumentos empregados  - actividades, controis, saidas á pizarra, preguntas na aula, …- serán diseñadas polo profesorado co fin de que recollan os EA a acadar en cada unidade. 

- dentro desta avaliación continua, tamén se realizarán probas escritas que recollerán información sobre o avance do alumno a máis longo plazo. Estas probas tamén estarán deseñadas de tal xeito que recollan os EA indicados para cada unidade. Realizaranse 2   probas escritas por trimestre  . A proba constará de exercicios do mesmo tipo dos feitos na clase, de todo tipo – cuestións teóricas de resposta curta, de desenvolvemento, resolución de cuestións prácticas curtas, de problemas- Trátase de recoller a través das probas todos os EA traballados e que calquera alumno que traballe a materia sexa capaz de acadar o grao mínimo esixible. 
3º.- Avaliación final. Esta parte refírese a avaliación de cada trimestre que quedará rexistrada no boletín de notas do alumno. Para esta avaliación teranse en conta todas as cualificacións do alumno ao longo do trimestre. Esta avaliación constará de dúas partes: 

-     Parte A, referente as probas escritas,

 -    Parte B, referida ao traballo diario. 

Para esta avaliación, o profesor aplicará os seguintes criterios de cualificación para FÍSICA E QUÍMICA 4º ESO: 

- PARTE A: 70% da nota de avaliación. A nota desta parte será a media ponderada das notas das probas escritas; realizaranse dúas probas escritas por trimestre. Para facer media, será preciso unha nota mínima de 3 

- PARTE B: 30% da nota de avaliación. A nota desta parte será a media de todas as notas acadadas polo alumno no seu traballo diario de todo o trimestre ( chamadas de clase, controis, exercicios recollidos, prácticas, participación, traballo en grupo,...).Para facer media, será preciso acadar como mínimo 1.25 puntos, dos 3 posibles.
A nota desta avaliación trimestral resultará da suma das dúas partes, A e B, sempre e cando o alumno acade os mínimos establecidos. Se a nota é igual ou superior a 5, a avaliación estará aprobada; se a nota é inferior a 5, estará suspensa. 

Nestes casos os alumnos realizarán unha  proba de recuperación, unha vez rematada a avaliación. Nesa proba o alumno deberá acadar o grao mínimo de consecución dos EA. Se a nota desta recuperación está entre 5-6, constará como nota de avaliación un 5; se a nota da recuperación é superior a 7, a nota que constará como avaliación recuperada será de 6. Para os alumnos de 2º de bacharelato, a proba trimestral constará como proba de recuperación. 

A nota da avaliación ordinaria de xuño resultará da media aritmética das tres avaliacións trimestrais. Ningún alumno poderá ter unha cualificación positiva en xuño con algunha avaliación trimestral suspensa. 

Os alumnos que non acaden cualificación positiva en xuño, someteranse á avaliación extraordinaria de xuño para o alumnado de 2º de bacharelato e avaliación extraordinaria de setembro para o resto do alumnado. Tanto para ESO coma para bacharelato, as probas de setembro estarán deseñadas recollendo o grao mínimo de consecución dos EA marcados durante o curso. Os alumnos que acaden unha cualificación igual o maior que 5 e inferior a 7, superarán a avaliación extraordinaria cunha nota de 5; os alumnos que acaden unha cualificación igual o maior que 7, superarán a avaliación extraordinaria cunha nota de 6. En caso contrario, a materia quedará pendente.


